
কৰ্ণৰ কুণ্ডল গলে হাৰ সাতসৰি।

বাপৰ আগত দিবা কৃতাঞ্জলি কৰি॥৪১৯

যেবে বাপে মণি দেই তেবে পাওঁ স্বামী।

নুহি তেবে অলঙ্কাৰে কি কৰিবো আমি।

কল্যাণে পথত যাহা পুণ্ডৰীক বাপ।

অৰ্জ্জুন জীলেসে গুচে দাৰুণ সন্তাপ॥৪২০

পুণ্ডৰীকে বোলে মাৱ তোমাতে মেলাওঁ।

পাতালপুৰক মণি আনিবাক যাওঁ।

সৰ্পে বোলে ভালে জানো মণিক নেদয়।

অৰ্জ্জুনৰ শৱ কিবা গেলি পচি যায়॥৪২১

অৰ্জ্জুনৰ শৰীৰত যাওঁ খোট হানি।

মোৰ বিষ লাগি শৱ নুহিবে গেলানি।

হেৰ মই লৰিলো তোমাৰ প্ৰিয়সখা।

তুমিসবে প্ৰৱন্ধে অহিতে শৱ ৰাখা॥৪২২

বব্ৰুবাহে বোলে সৰ্প শুনা মোৰ বাণী।

বৃষকেতু শৰীৰতো যায়ো খোট হানি।

এহিসে লগাইল মোক সমৰত ভয়।

মোক মনে ভৈল বৃষকেতু ধনঞ্জয়॥৪২৩








পুণ্ডৰীকৰ নাগৰাজ অনন্তৰ ওচৰত সঞ্জীৱনী মণি প্ৰাৰ্থনা








ৰাজাৰ বচনে সৰ্পে দুইতো লগাই বিষ।

পশিলা পাতালপুৰ পৰম হৰিষ॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

